
Annotatsiya:. Qora andiz (Inula helenium) o‘simligining tarkibda alanton, inulin, 

alantolakton, izoalantolakton, superfoslat, proazulen kabi murakkab moddalardan tarkib 

topganligi uning xalq tabobati, oziq-ovat sanoatida keng qo‘llanilishiga sabab bo‘ladi. 

Kalit so‘zlar: (Inula helenium) ., alkaloidlar, inulin, alantolakton, izoalantolakton, 

alanton, superfoslat, proazulen. 

 

 Kirish: Qora andiz (Inula helenium) murakkabguldoshlar-Asteraceae oilasiga 

kiruvchi poyasi tik va tukli bo‘lib, bo‘yi 100-170 sm keladigan ko‘p yillik o‘tdir. Barglari 

yirik bo‘lib, etdor uzunligi 50sm, eni 25 smgacha; atrofi tishsimon qirqilgan, tukchalar 

bilan qoplangan bo‘ladi. Gullari tillarang bo‘lib, savatchaga to‘plangan. Qora andiz iyun-

iyul oylarida gullaydi va urug‘I iyul-avgust oylarida pishadi[1,2]. Qora andiz (Inula 

helenium) MDX davlatlarining Yevropa qismi, Kavkaz, Markaziy Osiyo, Qozog’iston va 

G’arbiy Sibirdagi tog‘ etaklaridan toki tog’larning o’rta qismigacha bo’lgan o’rmonlarda, 

daryo vodiylarida, butalar orasida, o’tloqlarda, o’rmonlardagi ochiq joylarda va boshqa 

namlik bilan ta’minlangan yerlarda o’sadi. O‘zbekiston mintaqasining Toshkent, 

Samarqand, Andijon, Farg’ona va Surxandaryo viloyatlarida keng tarqalgan[3,1]. 

Qora andiz (Inula helenium) Ildiz va ildizpoyasi tarkibida 1-3 foiz efir moyi, 44 

foizgacha inulin va boshqa uglevodlar, oz miqdorda alkaloidlar, sirka va benzoate 

kislotalar, C vitamin hamda saponinlar bo'ladi. Efir moyi tez qotuvchi kristall massa 

bo'lib, o'ziga xos hid va mazaga ega[3]. Efir moyining kristall qismi — gelenin uchta 

selinan tipidagi seskviter penlaktonlarining (alantolakton, izo alantolakton va 

digidroalantolakton) aralashmasidan iborat. Efir moyi tarkibida gelenin bor. O'simlikning 

yer ustki qismi tarkibida 3 foizgacha efir moyi, bargida esa alantopikrin deb ataluvchi 

achchiq modda bo'ladi[1]. 

Qora andiz (Inula helenium) dan qadim zomonlardan buyon O‘rtaOsiyo va Yevropa 

xalqlari orasida turli maqsadlarda foydalanilib kelingan. Abu Ali ibn Sino bu 

o‘simlikning ildiz va barglaridan bod va bug‘im og‘riqlarin idavolashda foydalangan. 

Balg‘am ko‘chiruvchi dori sifatida, me’da va ichak kasalliklarida, efir moyi antiseptik 

(yallig‘lanishgaqarshi), gijja haydash xususiyatiga ega. «Alanton» dori preparati 

olinadi.«Alanton» yallig’lanishga qarshi, qon tomirlarni mustahkamlaydi. Antiseptik 

vosita sifatida ishlatiladi[2,5]. 

Qora andiz (Inula helenium) o‘simligini 0‘zbekistonning barcha tuproq tiplarida 

ekish mumkin. Ekishdan oldin yer kuzda 30 sm qilib haydaladi. Haydashdan oldin 70 

kg/ga sof superfosfat 2,5 tonna go‘ng solinadi. Urug‘dan ko‘payadi. Urug‘ quruq hoIda 

bahor yoki kuzda bir qator qilib gektariga 10-12 kg, qatororalari 70 sm dan qilib ekiladi. 

Ekish chuqurligi 5-1 sm. Tuproq harorati 12-15°C bo‘lganda urug‘ 7-10 kunda unib 

chiqadi. Qora andiz 2-3 ta chin barg chiqargan davrda bir yillik ekin maydonida har tup 

oralig‘i 10-15 sm, ikki yillik maydonlarda tup oralig‘i 15-20 sm dan qilib yaganalanadi, 

ayni vaqtda bu jarayon begona o‘tlarni o‘toq qilish bilan birga olib boriladi. Qora 

andizning ildizi baquvvat, yaxshi rivojlanishini va namlikni hisobga olib, 20-25 kunda bir 

marta sug‘oriladi. Birinchi yili 7-8 marta, ikkinchi yili 6-7 marta sug‘oriladi. O'simlik 

birinchi yili 70 sm uzunlikda 7-10 ta bargdan iborat to‘pbarg hosil qiladi. Birinchi yili 

o‘simlik 2-3 ta chin barg chiqargandan keyin azotli o‘g‘itlar bilan oziqlantiriladi. 

Umuman vegetatsiya davomida qora andizning yaxshi rovojlanishi uchun gektariga 80-

100 kg azot, 70 kg fosfor va 50 kg kaliy o‘g‘itlari beriladi. Har bir gektar yerdan 2 

tonnagacha ildiz olish mumkin[3,5]. 

Xulosa qilib aytganda, andiz o‘simligida gelenin, alantopikrin, inulin va boshqa 

moddalarning borligi tibbiyotda, xalq tabobatida va farmosiftikada keng qo‘llaniladi. 

Qora andiz (Inula helenium) o‘simligini ko‘proq yetishtirish, tog‘li va nam bo‘lmagan 

sharoitda ham yaxshi ekin olishni yo‘lga qo‘yish. 

